
Huzur Sallallaho alaihe wasallam ne farmaya ki:Tum me se koi
shakhs us wagt tak momin nahi ho sakta jab tak ki woh mujh se apne

baap aur apne bete aur tamam logo se ziyadah muhabbat nahi
kare.[Sahi Bukhari,Hadis No.15]

Huzur Sallallaho alaihe wasallam ne farmaya ki:Musalman woh hai
jis ke haath aur zuban se dusra musalman mahfuz rahe.[Sahi
Bukhari,Hadis No.10]

Huzur Sallallaho alaihe wasallam ne farmaya ki: Tum me se

koi shakhs us waqgt tak mukammal imaan wala nahi ho sakta
jab tak ki woh apne bhai ke liye wahi chiz nahi pasand kare jo apne
liye karta hai.[Sahi Bukhari,Hadis No0.13]

Huzur Nabi kareem Sallallaho alaihe wasallam ne irshad farmaya ki:

Tum mein sab se afzal admi woh hai jo Quran majid sikhe aur
sikhaae. [Sahi Bukhari,Hadis N0.5027]

Huzur Nabi kareem Sallallaho alaihe wasallam ne irshad farmaya ki:
Aamaal ka daar-o-madaar niyato par hai.Aur har shakhs ko wahi
milega jo usne niyat kiya.[Sahi Bukhari,Hadis No.1]

Huzur Nabi kareem Sallallaho alaihe wasallam ne irshad farmaya ki:
Jo shakhs kisi raaste par (apne deen) ka ilm haasil karne ke liye chalta
hai to Allah Ta’ala us ke liye jannat me jaane wale raaste par chalna
aasaan farma deta hai.[Tirmizi,Hadis N0.2646]

Huzur Nabi kareem Sallallaho alaihe wasallam ne irshad farmaya ki:
Jis ne Quran (ki Kkisi aayat ki tafseer ke baare)me apni raae se kuchh
kaha to us ka thikaana jahannam hai.

Huzur Nabi kareem Sallallaho alaihe wasallam ne irshad farmaya
ki:Beshak gayamat ke din bande se sab se pahle uski namaaz ka
hisaab liya jaaega.To agar uski namaaz ka maamla thik raha to woh
kaamyab hoga aur nijaat paaega.Aur agar namaaz ka maamla kharaab
raha to naakaam hoga aur nugsaan uthaaega.[Sunan Nisaai,Hadis
N0.465]

Hazrat-e-Abdullah bin Masood radhi Allaho anho bayan karte hain ki:
Huzur Nabi kareem Sallallaho alaihe wasallam ne irshad farmaya:
Qayamat ke din mujh se sab se zyada gareeb woh shakhs hoga jo
mujh par sab se zyada darood padhta hai.(Tirmizi,Hadis N0.484)

Huzur Nabi kareem Sallallaho alaihe wasallam ne irshad farmaya ki:
Aadam ka har beta gunahgaar hai.Aur behtarin gunahgaar tauba kar
lene wale hain.[Tirmizi,Hadis N0.2499]

Hazrat-e-Umar radhi allaho anho bayan karte hain ki:Huzur Sallallaho
alaihe wasallam hamare darmiyan ek jagah par khade hue aur hame
makhlooq ki shuruaat se le kar jannatiyo ke jannat me aur
jahannamiyo ke jahannam me daakhil hone tak ki saari baato ki
khabar diya.[Sahi Bukhari,Hadis N0.3192]

Hazrat-e-Abu Hurairah radhi allaho anho bayan karte hain ki:Huzur
Sallallaho alaihe wasallam ne farmaya ki:Kya tum log ye samajhte ho
Ki bus yahi ki main apne saamne dekhta hun.Qasam Allah ki!Mujh se
tumhare dil ki kaifiyat bhi nahi chhupa rahta hai aur nahi tumhara
ruku,Beshak main tumhe apne paith ke pichhe bhi dekhta hun.[Sahi
Bukhari,Hadis N0.418]

Hazrat-e-Anas radhi allaho anho bayan karte hain ki:(Jang-e-Badr ke
mauge par Huzur ne jang hone se pahle hi) Zameen par apna haath
Mubarak rakh kar farmaya ki ye falan kaafir ke marne ki jagah hai aur
ye falaan kaafir ke marne ki jagah hai.Hazrat-e-Anas bayan karte hain

ki:To koi bhi kaafir huzur ki bataai hui jagah se zarrah barabar bhi
idhar udhar nahi mara.

b v U5y G Joo JB Tl (7 g (i 5 0 (S35

LU ) i B 1 S Gy 08 Gy 6B G 4l

[rAqr:quwrgdlu,{Lgw;}‘g"‘ufjugsu_,gwuw}uﬂu
Hazrat-e-Amar bin Akhtab radhi allaho anho bayan karte hain
ki:Huzur Sallallaho alaihe wasallam ne hame (ek din) namaaz
padhaya phir hame un tamam baato ki khabar diya jo ho chukka tha
aur jo kuchh hone wala tha.To ham me ziyadah bada aalim woh hai jo
ham me ziyada yaad rakhne wala hai.[Sahi Muslim,Hadis N0.2892]

Hazrat-e-Sahl bin Saad radhi allaho anho bayan karte hain ki: Beshak
Huzur Sallallaho alaihe wasallam ne jang-e-khaibar ke din farmaya
ki: Kal main ye jhanda us sakhs ko dunga jis ke haath par Allah
Ta’ala fatah ata farmaaega. Woh shakhs aisa hai ki Allah aur uske



Rasool se muhabbat karta hai aur Allah aur uske Rasool bhi us se
muhabbat farmate hain.[Sahi Bukhari,Hadis N0.4210]

Hazrat-e-Anas radhi allaho anho bayan karte hain ki:Beshak Huzur
Sallallaho alaihe wasallam ne hazrat-e-Zaid,Hazrat-e-Jaafar aur
Hazrat-e-1bn-e-Rawaha radhi allaho anhum ke shaheed ho jaane ki
khabar, logo ko un ke baare me khabar aane se pahle hi bata diya .
[Sahi Bukhari,Hadis N0.4262]

Hazrat-e-Moaawiya radhi allaho anho bayan karte hain ki: Huzur
Sallallaho alaihe wasallam ne farmaya ki:Allah deta hai aur beshak
main hi baant-ta hun.[Sahi Bukhari,Hadis No.71]

Hazrat-e-Rabiya bin Ka’b Aslami radhi allaho anho bayan karte hain
ki: Main Huzur Sallallaho alaihe wasallam ke saath raat guzara to
main ne aap ke wazu aur zarurat ke liye paani laaya to huzur ne mujh
se farmaya ki:Maango.To main ne arz kiya:Main aap se ye maangta
hun ki main jannat me aap ke saath rahun.Huzur ne farmaya ki: Aur
kuchh? Main ne kaha ki: Nahi,Meri bus yahi aarzu hai.Huzur ne
farmaya ki: To kasrat se sajda kar ke to meri madad kar.[Sahi
Muslim,Hadis N0.489]

Hazrat-e-Anas radhi allaho anho bayan karte hain ki: Huzur Sallallaho
alaihe wasallam ne farmaya ki: Main meraaj ki raat hazrat-e-Musa ke
paas se guzra to dekha ki woh apni gabr me khade ho kar namaaz
padh rahe the.[Sahi Muslim,Hadis N0.2375]

Hazrat-e-Abu darda radhi allaho anho bayan karte hain ki:Huzur
Sallallaho alaihe wasallam ne farmaya ki:Beshak Allah ne zameen par
haram kar diya hai ki woh nabiyo ke jismo ko khaae.To Allah ke nabi
zinda hote hain aur unhe rizq diya jaata hai.[Ibn-e-Majah,Hadis
N0.1637]

Hazrat-e-Usman bin Hanif radhi allaho anho bayan karte hain ki:Ek
naabina shakhs Huzur Sallallaho alaihe wasallam ke paas aaya aur arz
kiya ki Allah Ta’ala se meri shifa ke liye dua farma dijiye . Huzur ne
farmaya ki: Agar tum chaaho to main dua kar dun aur chaaho to sabr
karo aur sabr karna tumhaare liye behtar hai.Us shakhs ne kaha ki:
Dua farma dijiye.Raawi kahte hain ki:Huzur ne use hukm diya ki woh
achchhi tarah se wazu kare aur do rik’at namaaz padh kar is tarah se
dua kare. “ Ya Allah!Main tujh se tere rahmat wale nabi ke wasile se
sawal karta hun aur teri taraf lau lagaata hun.Ya Muhammad
Sallallaho alaihe wasallam!Main aap ke wasile se apne rab ki taraf lau
lagaata hunk i meri ye zarurat puri ho jaae.Ya Allah!Mere hag me ye
sifaarish gabool farma le.[Ibne Majah,Hadis N0.1384]

Hazrat-e-Uqgba bin Aamir radhi allaho anho bayan karte hain
ki:Beshak Nabi Sallallaho alaihe wasallam ne farmaya ki:Beshak
main tumhara peshwa hun aur main tum par gawah hun.Aur beshak
Allah ki Qasam!Main abhi apne hauz ko dekh raha hun.Aur beshak
mujhe zameen ke khazaano ki kunjiya ata ki gaee.Aur beshak Allah ki
gasam!Mujhe tumhare baare me ye dar nahi hai ki tum log mere baad
shirk karoge,Lekin mujhe ye dar hai ki tum log dunya me ragbat
rakhoge.[Sahi Bukhari,Hadis N0.1343]

Hazrat-e-Asma binte Abu Bakr radhi allaho anhuma bayan karti hain
ki:Huzur Sallallaho alaihe wasallam ne farmaya ki: Mujhe har chiz
dikhaai gaee,To main ne har chiz ko apni jagah me dekh liya yahan
tak ki jannat aur jahannam ko bhi.[Sahi Bukhari,Hadis N0.86]

Hazrat-e-Migdam bin Maadi karab kandi radhi allaho anho bayan
karte hain ki:Huzur Sallallaho alaihe wasallam ne farmaya ki:Sun lo!
Beshak woh chizen jise Allah ke Rasool ne haram garaar diya woh
bhi aise hi haram hai jaise woh chizen haram hain jise Allah ne haram
garaar diya.[lbne Majah,Hadis No.12]

Hazrat-e-Zaid bin Saabit Radhi allaho anho ne farmaya ki:Hazrat-e-
Khuzaima Ansari Radhi allaho anho woh hain jin ki gawahi ko Huzur

Sallallaho alaihe wasallam ne do mardo ki gawahi ke barabar garaar
diya.[Sahi Bukhari,Hadis N0.2807]

Hazrat-e-Abu Huraira radhi allaho anho bayan karte hain k|.Huzur
Sallallaho alaihe wasallam ne farmaya ki:Qabro ki ziyarat kiya karo
kyunki woh tumhe aakhirat ki yaad dilaati hain.[Ibne Majah,Hadis
N0.1569]

Hazrat-e-Salman farsi radhi allaho anho bayan karte hain ki:Huzur
Sallallaho alaihe wasallam ne farmaya ki:Woh halaal hai jise Allah
Ta’ala ne apni kitaab me halaal farmaya hai.Aur woh haram hai jise
Allah Ta’ala ne apni kitab me haram farmaya hai.Aur woh chizen jis
ke baare me khamushi ekhtiyar kiya to use Allah Ta’ala ne maaf kiya
hai.[Tirmizi,Hadis N0.1726]

Hazrat-e-Algama bayan karte hain ki Hazrat-e-Abdullah bin Masood
radhi allaho anho ne logo se farmaya ki:Kya main tum logo ko Huzur
Sallallaho ta’ala alaihe wasallam ke namaaz padhne ki tarah namaaz
padha dun? (Logo ne kaha haan) To aap ne namaaz padhaya aur apne
haath ko sirf pahli martaba hi uthaaya.[Tirmizi,Hadis N0.257]

Hazrat-e-Abdullah bin Abi Qatada radhi allaho anho bayan karte hain
ki:Huzur Sallallaho alaihe wasallam ne farmaya ki:Jab namaaz ke liye
igaamat kahi jaae to khade mat ho jab tak ki mujhe dekh nahi lo.[Sahi
Bukhari,Hadis N0.637]

Hazrat-e-Abu Huraira radhi allaho anho bayan karte hain ki:Huzur
Sallallaho alaihe wasallam ne farmaya ki:Beshak imam isi liye banaya
jaata hai ki tum uski pairwi karo.To jab woh takbeer kahe to tum bhi
takbeer kaho aur jab woh Qirat kare to tum khaamush raho aur jab
woh “ghayril-maghdoobi 'alaihim wa lad-daaalleen” kahe to

tum “Ameen” kaho.[Ibne Majah,Hadis No.846]

Hazrat-e-Bara radhi allaho anho bayan karte hain ki:Beshak Huzur
Sallallaho alaihe wasallam jab namaaz shuru farmaate to apne dono
haatho ko kaan ke garib tak uthaate,Phir dobaarah aisa nahi karte.
[Abu dawood, Hadis No0.749]

Hazrat-e-Abi Zuhaifa kahte hain ki:Hazrat-e-Ali radhi allaho anho ne
farmaya ki:Namaaz me daahine haath ko baae haath par naaf ke niche
rakhna sunnat hai.[Abu Dawood,Hadis No.756]

Hazrat-e-Abu Huraira radhi allaho anho bayan karte hain ki:Huzur
Sallallaho alaihe wasallam ne farmaya ki: Jab Imam “ghayril-
maghdoobi ‘alaihim wa lad-daaalleen” kahe to tum “Ameen”
kaho.Kyunki jis ka kahna farishte ke kahne ke mutabiq hoga
uske pichhle gunah bakhsh diye jaaenge.[Sahi Bukhari,Hadis
No0.782]

Hazrat-e-Abdullah bin Zubair radhi Allaho anho ne farmaya ki:
Beshak jab Huzur Sallallaho alaihe wasallam namaaz me tahiyyat
padhte to apni ungli se ishaarah farmaate,Magar usko hilaate nahi.
[Abu Dawood,Hadis N0.987]

Hazrat-e-Ali radhi allaho anho bayan karte hain ki:Main Makka me
Huzur Sallallaho alaihe wasallam ke saath tha.To ham Makka sharif
ke kuchh elaage ki taraf nikle.To job hi pahaad ya darkht saamne aata
woh yahi kahta “Assalamu alaika Ya Rasoolallah”[Tirmizi,Hadis
N0.3626]

Hazrat-e-Anas radhi allaho anho bayan karte hain ki:Huzur Sallallaho
alaihe wasallam ne farmaya ki:Mere shafaa’at meri ummat ke bade
bade gunahgaaro ke liye hogi.[Tirmizi,Hadis No.2435]

Hazrat-e-Abdullah bin Salam radhi allaho anho bayan karte hain ki:
Huzur Sallallaho alaihe wasallam ne farmaya ki:Aye logo!Salam ko
phailaao,Khaana khilaao,Aur jab log so jaae to tum uth kar namaaz
padho to tum salaamti ke saath jannat me daakhil ho jaaoge.[Tirmizi,
Hadis N0.2485]

Hazrat-e-Abu Huraira radhi allaho anho bayan karte hain ki:Huzur
Sallallaho alaihe wasallam ne farmaya ki: Tum apne se niche wale ki
taraf dekho aur apne se upar wale ki taraf mat dekho.[Tirmizi,Hadis
N0.2513]

Hazrat-e-Abdullah bin Abbas Radhi Allaho anho bayan karte hain Ki:
Huzur Sallallaho alaihe wasallam ne farmaya ki:Allah ke raaste me ek
subah ya sham guzaarna puri dunya aur usme jo kuchh bhi hai un sab
se behtar hai.[Tirmizi,Hadis N0.1649]

Hazrat-e-Abu Abas radhi allaho anho bayan karte hain ki:Huzur
Sallallaho alaihe wasallam ne farmaya ki:\Woh shakhs jis ke pairo par
Allah ke raaste me chalne ki wajah se gard-o-gubaar pada,To us par
jahannam haram ho jaata hai.[Tirmizi,Hadis N0.1632]



